
Ǫw'dâlgǫ guok'tĕ māno læk vassam juoǥâdæme rājest
sat'ta bællĕlâš dâhjĕ ārbulâš gai'bedit dâm jabmam ǫl'bmu
mǣrkâ âlcis sisâčal'lujuvvut. Sæmmast gâl'ga dât gi dâm
gai'bedâ, duottân čājetit âttĕ sǫn læ âlmotâm ǣraidi gæin mer'kii
læ vuoi'gâdvuottâ, âttĕ sǫn læ mǣrkâ gai'bedæmĕn âlcis sisâčal'lujuvvut.

Sisâčal'le mærredâ dâs'tŏ, guttimuš dâin gæk leǯ'ǯik gai'bedâm,
gâl'ga oaǯ'ǯot mǣrkâ sisâčal'lujuvvut.

Jǫs dâst gi oaǯ'ǯo dâggar mǣrkâ sisâčal'lujuvvut, læ ǫw'dâlist
sisâčal'lujuvvum mær'kâ, de læ sust vuoi'gâdvuottâ dâm
âdnet dâin bǫc'cuin mâk læk dâm mer'kii mer'kijuvvum, ī
dâddĕ bâggjĕl vit'tâ jâǥe. Sisâčal'le sat'ta gukkedit dâm mærrĕaige
giddâ guok'tennubbĕlǫk jâkken.

23. §. Sisâčal'lujuvvum mǣrkâ sik'kujubme.


	1.
	Sisâčal'lujuvvum mǣrkâ gâl'ga sik'kot.
	a)
	boaʒŏæigadist, gi ī guođĕ bǫc'cuid ieǯâs mâŋŋĕlii,

	b)
	boaʒŏæigadist, gi guođđa bǫc'cuid ieǯâs mâŋŋĕlii, gǫ su ar'bĕǭbmudâk læ juk'kujuvvum,

	c)
	boaʒŏæigadist, gi gai'bedâ mǣrkâ sik'kujuvvut jâ âlmotâ, âttĕ æi sust læk šât bǫc'cuk,

	d)
	boaʒŏæigadist, gæst, dâđĕ miel'dĕ gǫ sisâčal'le dietta, viđâ jâǥe sisâ ī læk læmâš boaʒŏǣlatus, jâ gi sisâčal'le awǯotusâ miel'dĕ ī dâǥâ jakkĕtât'ten âttĕ âin læk ællemin bǫc'cuk dâm mǣrkâst,

	e)
	boaʒŏæigadist, gǫ sust nǫkka lǫppe âdnet 22. § mâŋemus oasest nâmâtuvvum boarrâseb mǣrkâ.




	2.
	Gǫ vassam læ mærrĕai'ge goas oaǯ'ǯo âdnet ērutusmǣrkâ (gǣččâ 21. §) dâhjĕ 25. §st, nr. 3 vuol'dĕ, nâmâtuvvum mǣrkâ, gâl'ga dārbâšlâš mǣrkâšæbme dâm birrâ mær'kâprǫttâkǫl'lii dâk'kujuvvut.
Boaʒŏmǣrkâ sik'kujubme jâ mær'kâprǫttâkǫl'lii mǣrkâšæbme dâm birrâ âttĕ ērutusmǣrkâ âdnemlǫppe læ nǫkkâm, gâl'ga dieđetuvvut dâm lakkai gǫ njuolgâdusčālâ mærredæǯ'ǯa, dâhjĕ, jǫs dâggar mærradus ī læk âd'dujuvvum, de vuoǥâs lakkai.

